
  
  

उत्तर प्रदेश पुलिस की सवेरा योजना

चर्चा में क्यों?

21 अगस्त, 2025 को विश्व वरिष्ठ नागरिक दिवस के अवसर पर उत्तर प्रदेश पुलिस की आपातकालीन इकाई UP-112 ने ‘सवेरा योजना’ में पंजीकृत
वरिष्ठ नागरिकों से पुनः जुड़ने के लिये एक विशेष पहल की शुरुआत की।

इस पहल का उद्देश्य स्वास्थ्य की जाँच (wellness checks) करके तथा प्रारंभिक स्तर पर सहायता प्रदान करके वरिष्ठ नागरिकों की सुरक्षा
, कल्याण और सम्मान सुनिश्चित करना है।

मुख्य बिंदु 

सवेरा योजना के बारे में: 

शुभारंभ: इस पहल का शुभारंभ 26 अक्तूबर, 2019 को उत्तर प्रदेश के मुख्यमंत्री योगी आदित्यनाथ द्वारा किया गया।
उद्देश्य: इसका उद्देश्य नागरिकों के साथ नियमित सामुदायिक संपर्क स्थापित करना तथा उनकी व्यक्तिगत और सामूहिक समस्याओं का
प्रारंभिक स्तर पर ही समाधान करना है, ताकि नागरिकों में सुरक्षा की भावना उत्पन्न की जा सके।
पंजीकरण: वरिष्ठ नागरिक पंजीकरण के लिये UP-112 पर कॉल कर सकते हैं और पंजीकरण के बाद, यदि आवश्यक हो तो उन्हें निकटतम पुलिस
स्टेशन या पुलिस प्रतिक्रिया वाहन से सुरक्षा सहायता प्राप्त होगी।
विशेष प्रकोष्ठ: वरिष्ठ नागरिकों से संबंधित मुद्दों के समाधान में सहायता के लिये ज़िला स्तर पर तथा प्रत्येक पुलिस थाने में एक विशेष वरिष्ठ
नागरिक प्रकोष्ठ (Senior Citizen Cell) का गठन किया गया है।

विश्व वरिष्ठ नागरिक दिवस

यह दिवस हर साल 21 अगस्त को वरिष्ठ नागरिकों के योगदान को सम्मानित करने, वैश्विक स्तर पर उनके सामने आने वाली चुनौतियों के बारे में
जागरूकता बढ़ाने और सिल्वर अर्थव्यवस्था के बढ़ते महत्त्व को उजागर करने के लिये मनाया जाता है।
सिल्वर अर्थव्यवस्था से तात्पर्य वरिष्ठ नागरिकों के लिये सभी आर्थिक गतिविधियों, वस्तुओं और सेवाओं से है।
विश्व वरिष्ठ नागरिक दिवस की शुरुआत वर्ष 1988 में हुई थी, जब अमेरिका के राष्ट्रपति रोनाल्ड रीगन ने 21 अगस्त को वरिष्ठ नागरिकों के
सम्मान और समर्थक नीतियों को बढ़ावा देने हेतु समर्पित किया।
यह अंतर्राष्ट्रीय वृद्धजन दिवस से अलग है। संयुक्त राष्ट्र महासभा ने 1 अक्तूबर को अंतर्राष्ट्रीय वृद्धजन दिवस के रूप में घोषित किया था,
जिसे पहली बार वर्ष 1991 में मनाया गया था।

